                                                                                                                            
ՀԱՅՏԱՐԱՐՈՒԹՅՈՒՆ
հրավերի պարզաբանման մասին
Հայտարարության սույն տեքստը հաստատված է գնահատող հանձնաժողովի
 2025 թվականի հունիսի 29-ի թիվ 1 որոշմամբ և հրապարակվում է 
«Գնումների մասին» ՀՀ օրենքի 29-րդ հոդվածի համաձայն

Ընթացակարգի ծածկագիրը ԵՔ-ԷԱՃԱՊՁԲ-25/330

	Երևանի քաղաքապետարանի կարիքների համար Աջափնյակ վարչական շրջանի կողմից ներկայացված կենցաղային տեխնիկայի և կահույքի  ձեռքբերման նպատակով կազմակերպված «ԵՔ-ԷԱՃԱՊՁԲ-25/330» ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 26.09.2025թ. ստացված հարցադրումը և դրա վերաբերյալ 29.09.2025թ. տրամադրված պարզաբանումը`

1. Պարզաբանման պահանջի տեքստ

1.1 [bookmark: _Hlk210123272]Հարգելի պատվիրատու, Խնդրում եմ պարզաբանել, թե ինչով է պայմանավորված այն որոշումը, որ պետք է մատակարարեն հստակ մոդելի կենցաղային տեխնիկա , հատկապես երբ կան այլ մատակարարներ, որոնք կարող են առաջարկել նույն պարամետրերով կամ նույնիսկ ավելի հզոր տեխնիկա։ Սահմանափակումներ դնելը կարող է ենթադրել, որ կա ինչ-որ պայմանավորվածություն մատակարարի և պատվիարատուի միջև, որը վերջին ժամանակներում մտահոգության տեղի է տալիս, ֆինանսների նախարարության դիմելու և նման դեպքերը կանխելու համար։ 
1.2 Մեր ընկերության կողմից նույնպես նկատվել է, որ վերջին շրջանում քաղաքապետարանի կողմից անցկացվող մի շարք մրցույթներում կիրառվում են չափազանց կտրուկ և սահմանափակող պահանջներ՝ կապված տեխնիկայի մատակարարման հետ։ Մասնավորապես՝ հրավեր կազմող կազմակերպությանը տրամադրվում է հստակորեն կոնկրետ մատակարարի բնութագիրը կամ որոշակի բրենդ, ինչը կարող է հիմք տալ ենթադրելու նախնական պայմանավորվածություն մատակարարի և պատվիրատուի միջև։ Նման մոտեցումը խոչընդոտում է ազատ մրցակցությունը և բացառում է այլ հավասարազոր կամ ավելի հզոր տեխնիկական ցուցանիշներ ունեցող ապրանքանիշների մասնակցությունը մրցույթին։ Ցանկանում ենք նշել, որ առկա են բազմաթիվ հանրաճանաչ և որակյալ բրենդներ, ինչպիսիք են HISENSE, SAMSUNG, BOSCH, TCL, LG և այլք, որոնք ոչ մի պարագայում չեն զիջում, իսկ հաճախ՝ գերազանցում են առաջարկվող կոնկրետ ապրանքանիշի տեխնիկական և գործառութային հնարավորություններին։ Հաշվի առնելով վերոգրյալը՝ գտնում ենք, որ անհրաժեշտ է բարձրացնել հարցը պատկան մարմինների մակարդակով և, ըստ անհրաժեշտության, բողոքարկել նման միակողմանի և անթափանց որոշումները, որոնք ենթադրում են անօրինական համաձայնությունների հնարավորություններ։ 
1.3 Հարգելի պատվիրատու, Մեր ՍՊԸ -ն նույն պես ունեցել է բազմից մատակարարված որակյալ տեխնիկա որի արդյունքում երբեք դժգոհություն չի եղել ձեր կողմից ՝խնդրում ենք հստակ պարզաբանել՝ ինչու չի կարելի մատակարարել համարժեք կամ նույնիսկ ավելի որակյալ տեխնիկա, երբ այն համապատասխանում է ներկայացված տեխնիկական պարամետրերին։ Եթե մրցույթի իրական նպատակը պետության կարիքների արդյունավետ և օպտիմալ սպասարկումն է՝ մատչելի, բայց միաժամանակ որակյալ ապրանքի ձեռքբերմամբ, ապա հարկավոր է ապահովել հավասար մրցակցային պայմաններ բոլոր մատակարարների համար։ Հարկ ենք համարում հիշեցնել, որ պետության նպատակն է՝ ցածր արժեքով, սակայն որակապես համապատասխան ապրանքի ձեռքբերումը, այլ ոչ թե՝ անհասկանալի պատճառներով կոնկրետ մատակարարի նախապատվությունը։ Խնդրում ենք վերանայել նման մոտեցումը,Ապահովել հավասար պայմաններ բոլոր մատակարարների համար, Եվ թույլ տալ մրցակցային միջավայրում հաղթի ոչ թե «նախապես որոշվածը», այլ՝ առաջարկած լավագույն լուծումը։
     Պարզաբանում տրամադրելու տեքստ.
[bookmark: _Hlk210123454]Ի պատասխան հարցումներին՝ հայտնում եմ, որ մեզ համար նախընտրելի  են տեխնիկական բնութագրով սահմանված պահանջներն ու առաջադրված պայմանները: Քանի որ շուկայում նման պարամետրերով ապրանքները շատ են, ուստի անհրաժեշտ է բավարարել տեխնիկական բնութագրով սահմանված պահանջները՝ ապրանքների շահագործման արդյունավետությունը պահպանելու համար։ Միաժամանակ նշեմ, որ տեխնիկական բնութագիրը կազմված է համաձայն Հայաստանի Հանրապետության կառավարության 2017 թվականի մայիսի 4-ի N 526-Ն որոշման 22 կետի:
Սույն հայտարարության հետ կապված լրացուցիչ տեղեկություններ ստանալու համար կարող եք դիմել ԵՔ-ԷԱՃԱՊՁԲ-25/330 ծածկագրով գնահատող հանձնաժողովի քարտուղար
Տ. Մանուկյան:
Հեռախոս՝ 011514-001 /416/
Էլեկտրոնային փոստ՝ Էլ.փոստ` tatevik.manukyan@yerevan.am։
ԵՔ-ԷԱՃԱՊՁԲ-25/330 ծածկագրով գնման ընթացակարգի գնահատող հանձնաժողով




